
Annotatsiya: Avtomobillarda alternativ yoqilgʻilarini qoʻllash va alternativ 

yoqilgʻilarda ishlaydigan avtomobil tuzilishilarini tahlili hamda uning ahamiyati. Neft 

narxi toʻxtovsiz oʻsib borishi esa hozirgi kunda gibrid yuritmali avtomobillar turlari 

va soni rivojlanishini taqozo etmoqda.  

Kalit so'zlar: konstruktiv xususiyatlar, Gibrid yuritmali avtomobillar, 

elektromobillar va vodorod dvigatelli avtomobillar. 

     

Neft zaxirasining tugab borishi barcha sohalarda turli alternativ yoqilgʻilarni 

joriy qilishni taqozo etmoqda. Ammo avtomobilning konstruktiv xususiyatlaridan 

kelib chiqqan holda, koʻpgina alternativ yoqilgʻi turlarini avtomobil konstruksiyasiga 

joriy qilish muammosi hal etilgani yoʻq. Hozirda texnika konstruksiyalarini hamda 

uning samaradorligi rivojini bir necha barobar tezlatishga sabab boʻlgan 

nanotexnologiyalar joriy qilinishi orqali muammoni hal etish mumkin. Biroq, 

avtomobillarning toʻliq alternativ yoqilgʻi turlariga oʻtish davrida qisman alternativ 

yoqilgʻi bilan harakatga keltiriladigan avtomobillardan ham foydalanish mumkin. 

Gibrid yuritmali avtomobillar, elektromobillar va vodorod dvigatelli avtomobillar 

qisman alternativ yoqilgʻi turlari bilan harakatlanadigan avtomobillar sirasiga kiradi. 

Neft narxining toʻxtovsiz oʻsib borishi ichki yonuv dvigatellarining rivojlanishiga, 

ikkinchidan elektr energiyasini kichik oʻlchamlarda uzoq vaqt saqlab turish muammosi 

faqat elektr energiyasi bilan harakatlanadigan elektromobillardan foydalanishga 

toʻsqinlik qilmoqda. Bu esa hozirgi kunda gibrid yuritmali avtomobillar turlari (1-

rasm) va soni rivojlanishini taqozo etmoqda (2-rasm). 

1-rasm. Gibrid yuritmali avtomobillarning turlari boʻyicha ishlab chiqarish ulushi 

Gibrid yuritmali avtomobillar ikkita energiya manbaiga ega boʻlib, ―elektrodvigatel 

– ichki yonuv dvigateli‖ tizimi harakatlantiradigan tejamkor avtomobil hisoblanadi. 

Xususan, qurum va uglevodorodlar ajralib chiqishini 90% ga, azot oksidlarini 50% ga 

kamaytirgan holda 60% yonilgʻi tejamkorligi ortishiga erishilgan. Gibrid yuritmali 

avtomobillar quyidagi ish rejimlari asosida toʻliq avtomatik boshqariladi:  

1) transport oqimida harakatlanayotgan avtomobil toʻxtaganda uning dvigatelini 

oʻz vaqtida oʻchirish va uni yurgizmasdan akkumulyator batariyalari hisobiga 

harakatni davom ettirish;  

2)  elektrodvigateldan akkumulyator zaryadini toʻldirish maqsadida generator 

sifatida foydalanish (rekuperatsiya). 

 
2- rasm. Davlatlar qirqimida ishlab chiqarilgan gibrid yuritmali avtomobillarning 

oʻsish dinamikasi 

Gibrid kuch qurilmasini ishlab chiqishdan maqsad shahar transportidan zararli 

chiqindilarni atmosferaga chiqishini kamaytirishdan iborat. Gibrid yuritmali 

avtomobillar quyidagi tartibda ishlaydi: avtomobil gʻildiragi akkumulyator 

batareyalaridan quvvat oladigan elektrodvigatel yordamida harakatlanadi, dizel 

dvigateli esa akkumulyatorni zaryadlaydigan generatorni harakatga keltiradi. Bundan 

tashqari, dizel transmissiya bilan bogʻlangan boʻlib, bir qism quvvatini gʻildiraklarga 

beradi. Shu tufayli harakat boshlanayotganda ortiqcha shovqinsiz va yonilgʻi 

sarflamasdan maksimal tezlanishga erishiladi. Umumiy holda gibrid avtomobil, bu – 

harakatlantiruvchi kuch sifatida oʻzaro bogʻlanishda boʻlgan elektrodvigatel va ichki 

yonuv dvigatelidan foydalaniladigan hamda odatdagi yonilgʻidan va akkumulyator 

batariyasi zaryadidan oziqlanadigan avtomobildir. Amaliy jihatdan agar avtomobil 

toʻxtash joylarida dvigatelni oʻchirmasa, rekuperativ tormozlash sistemasiga ega 

boʻlmasa va elektromotordan hech boʻlmaganda yordamchi dvigatel oʻrnida 

foydalanilmasa, bu avtomobilni gibrid deb aytaolmaymiz. Shu jihatdan gibrid 

avtomobillar quyidagi tiplarga boʻlinadi. 

Xulosa qilib aytganda, alternativ yoqilgʻilarda ishlaydigan avtomobillarning samarasi 

hamda ekologik koʻrsatkichlari yuqori ekanligi ularning rivojlanishidan dalolat. Ammo 

ularning rivojlanishi yoqilgʻi tejamkorlik va ekologik xususiyatlarini meʼyorlash 

uslubini takomillashtirish zaruratini keltirib chiqaradi. 

